
Txintxarri
Atsobakar egoitzak egun dituen 
egoiliar kopurua ia bikoiztea 
ahalbidetuko dute Gipuzkoako 
Foru Aldundia aipatu eraikinean 
aurrera eramaten ari diren za-
baltze lanek: 57 daude orain, eta 
108 izango dira eraldaketa lanak 
amaitzen dituztenean (horietatik 
bi UPS-I unitateak izango dira, 
psikogeriatriakoak); horrela 
gogorarazi du Eider Mendoza 
diputatu nagusiak. Egoitzan 
bertan egin du agerraldia, eta 
bertaratzea baliatu du lanak 
zein fasetan dauden aurrez au-
rre ikusteko. Ondoan izan ditu 
Zainketa eta Gizarte Politiketa-
ko diputatu Maite Peña eta 
Agustin Valdivia  Lasarte-Oria-
ko alkatea ere. Hiruek elkarre-
kin bisitatu dituzte obrak. 

"Pertsonak erdigunean jarriko 
dituen zainketa eredu gizatia-
rrago eta iraunkorrago bat" 

helburu, Gipuzkoak "urrats 
sendoak" ematen jarraitzen due-
la azpimarratu du Mendozak. 
Gaineratu du Gipuzkoa murgil-
duta dagoen eraldaketa proze-
suaren adibide garbia dela Atso-
bakar. Jarduera hori Zainketa 
eta Gizarte Politiken 20>30 
agendaren ardatzetan kokatzen, 
Foru Aldundiaren Plan Estra-
tegikoarekin lerrokatuta, eta 
2024-2030 Gizarte Zerbitzuen 
Maparen bidez hartutako kon-
promisoan zehazten da. Mapa 
horrek, 1.553 leku huts sortzea 
aurreikusten du. 

Atsobakar egoitza handitzeak 
eta modernizatzeak duen "ga-
rrantzi handia" balioan jarri du 
Gipuzkoako ahaldun nagusiak, 
eta esan, pertsona guztien bizi 
kalitatean eta ongizatean izango 
duen eragina positiboa dela: 
"Udalerri honetan egiten ari 
garen eraldaketa, lurralde osoan 
zabaltzen ari gara, Gipuzkoako 
zaintza eredu berrira pertsona-
lizatuagoa, berritzaileagoa eta 
komunitatearekin lotuagoa dago". 

Arestian aipatu bezala, egoi-
tzaren zabaltze lanei esker egun 
eskaintzen diren leku kopurua 
ia bikoiztu egingo da (57 izatetik 
108 izatera igaroko dira). Horrek, 
herritarrei eskainiko zaien zer-
bitzua "indartu eta areagotu" 
egingo du: "Arreta kualitatiboki 
hobetzeaz gain, pertsonak den-
bora gehiagoz bizi gara egun eta 
gero eta zainketa gehiago behar 
ditugunez, egoerari erantzuna 

ematea dugu xede, leku gehiago 
eskainita beharra duten nagusiei". 
Hori guztia helburu garbi batekin: 
"Pertsona guztiek zainketa ber-
matuta izateko beharra dutenean, 
izan orain, izan etorkizunean". 

Lanak, hirugarren fasean
Foru Aldundia aurrera eramaten 
ari den lanei esker, Atsobakar 
egoitzak "pertsonengan oinarri-
tutako arreta eredu berrira" 
egokitu ahal izango du bere jar-
duna. Hala, bizikidetza unitate 
txikiagoak sortuko dituzte, gehie-
nez ere hamabi lagunekoak, 
etxeko espazio pertsonalizatua-
goekin, eremu amankomun za-
balagoekin, unitate bakoitzeko 
jantokiekin, eta bainugela propioa 
izango duten logelekin. Espazio 
horien bitartez, egoiliarren par-

te hartzea, elkarbizitza sustatzea 
eta komunitatea sendotu nahi 
dituzte. 

Egoitzaren zabaltze lanak hi-
rugarren fasean daude jada, 
eraikinaren mendebaldeko egi-
turan zentratuta. Bertan, hama-
zazpi egoitza leku berri egokitu-
ko dira, eta eguneko zentroak 
bost leku gehiago izango ditu 
(25etik 30era). Laugarren eta 
azken fasean, berriz, esku hartze 
jakina egingo dituzte egungo 
bizitegi eraikinean instalazio 
elektrikoak, iturgintzakoak eta 
suteen aurkako babesekoak ho-
betzeko. Gainera, perimetroaren 
urbanizazioa osatuko dute. 

Bisita egin bitartean, Atsoba-
karreko egoiliarra den Santiago 
Lorenzo Fernandezekin egon eta 
haren bizipenen berri izateko 
aukera ere izan dute ordezkari 
politikoek. Bi hilabete daramatza 
Lorenzok Atsobakarren bizitzen, 
emaztearekin batera, eta "oso 
gustura eta lehen mailako hotel 
batean egongo balitz bezala" bizi 
dela adierazi die. 

Atsobakar egoitzaren zabaltze lanak bisitatu ditu Gipuzkoako Foru Aldundiko diputatu nagusi Eider Mendozak. TXINTXARRI

Lanen garapena, 
aurrez aurre

LANAK HIRUGARREN 
FASEAN DAUDE, 
ERAIKINAREN 
MENDEBALDEKO 
EGITURAN 

EGOITZAREN 
ZABALTZE LANEI 
ESKER, IA BIKOIZTU 
EGINGO DA LEKU 
KOPURUA

Gipuzkoa Foru Aldundiko ahaldun nagusi Eider Mendoza erakunde hori Atsobakar egoitza 
zabaltzeko aurrera eramaten ari den lanak zein fasetan dauden ikusten izan da. Ondoan 
izan ditu Zainketa eta Gizarte Politiketako diputatu Maite Peña eta Agustin Valdivia alkatea

Agustin Valdivia alkatea, egoitza atarian, lanen gaineko azalpenak ematen. TXINTXARRI

Egoitzako egoiliar baten bizipenak jaso zituzten ordezkari politikoek. TXINTXARRI

Txintxarri
Ikastaro zehatzen berri eman 
aurretik, jarduera horien hel-
burua zein den gogoratu dute 
udal ordezkariek: kontzientzia 
indibiduala eta kolektiboa har-
tzea gure gizartean emakume 
askok jasaten dituzten egoera 
estruktural "ez beti argien" gai-
nean, hala nola berdintasun 
falta, diskriminazioa eta erlazio 
sozialik eza. "Harresi ikusezina 
izanagatik, oso kaltegarria da 
eta guztion lana da hori eraistea". 
Norabide horretan, Emakumea-
ren Zentroa erabiliko dute hori 
bultzatzeko.

Ikasturteko aurreneko lauhi-
lekoko ikastaroetako saioak 
hilaren 29tik urtarrilaren 30era 
arte egingo dituzte. Gehienak 
doakoak dira, eta, ordainpekoak, 
"merkeak, edonork ordaintzeko 
modukoak". Parte hartu nahi 
dutenek hilaren 8tik 12ra aurre-
matrikulatu behar dute, zentro-
ra bertara joanda (Aralar plaza, 
5) edo sarean formularioa bete-
ta. Tramite hori presentzialki 
egin nahi dutenek 09:30etik 
13:00etara edo 15:00etatik 19:00eta-
ra izango dute horretarako au-
kera hilaren 8an eta 9an; 10etik 
12ra, berriz, 09:30etik 17:00etara. 

Ikastaroetan dauden tokiak 
baino eskaera gehiago baleude, 
udal ordezkariek zozketa egingo 

dute hilaren 16an, parte hartzai-
leak nortzuk izango diren zehaz-
teko. Behin hori eginda eta 
aurretiazko izen ematea sarean 
egin badute, herritarrek hilaren 
17tik 19ra ordaindu beharko 
dute matrikula, zentroan bertan, 
09:30etik 17:00etara. "Datu babe-
sa tarteko, sareko formularioan 
ezin diegu kontu korronte zen-
bakia eskatu eta berriak diren 
erabiltzaileek informazio hori 
ematera etorri beharko dute, ez 
horrela aurreko ikasturteetako 
parte hartzaileek, euren datuak 
gordeta ditugulako jada", azaldu 

du Emakumearen Zentroko tek-
nikari Maite Iglesiasek.

Eskaintza hori Jabetze Esko-
laren barruan barnebiltzen dute. 
Emakumeen ahalduntzea eta 
partaidetza soziopolitikoa susta-
tzera bideratuta dago eta topa-
ketarako, ikaskuntzarako, haus-
narketarako nahiz prestakuntza-
rako gunea da. Hori horrela, 
sareak eraikitzen dituzte parte 
hartzen duten emakume lasar-
teoriatarren artean eta beharrez-
ko tresnak ematen dizkiete errea-
litatea "ikuspegi feministatik 
aztertzeko eta zalantzan jartzeko". 

Emakumearen Zentroko ikastaro baten artxiboko irudia. TXINTXARRI

Dolua eta komunikazio 
asertiboa, berrikuntzak
Emakumearen Zentroan hogei ikastaro emango dituzte hilabete amaieratik urtarrila 
bukatu arte. Udal ordezkariek jakinarazi dute izena emateko epea hilaren 8tik 12ra 
artekoa izango dela; presentzialki edo sarean egin dezakete tramite hori herritarrek

Ikastaro gehienak jada eskaini izan dituzte aurreko ikasturteetan; 
herritarren parte hartzea "gero eta handiagoa" da. Edonola ere, 
ikasturtero aurkezten dute berrikuntzaren bat edo beste eta hau ez 
da salbuespena izan. Doluan elkarrekin eta Ni neu adierazten: 
komunikazio asertiboa dira aurtengo bi ikastaro berriak, gizartean 
"oso garrantzitsuak" diren alorrak lantzea helburu dutenak. 
Doakoak dira biak ala biak. 

Hogei aukera
• Antzerkia 51,00 euro.
• Yoga 38,25 euro.
• Eskulanak 51,00 euro.
• Taixia 21,98 euro.
• Hipopresiboak 44,95 euro.
• Ni neu adierazten: komunikazio asertiboa Doakoa.
• Geure burua babestea ongizatea izateko Doakoa.
• Mugitu, adierazi eta jabetu Doakoa.
• 'Mindfulness' eta emozioen kudeaketa Doakoa.
• Gure bizitzei buruz elkarrekin Doakoa.
• Doluan elkarrekin Doakoa.
• Hobetzeko aldaketa Doakoa.
• Ederki zahartzea: autozaintza aktiboa eta  
osasungarria Doakoa.
• Gorputza entzuten eta sentitzen ikasiz Doakoa.
• Jantzi konponketak eta patroiak Doakoa.
• Bitxigintza Doakoa.
• Kantua Doakoa.
• Batuka Doakoa.
• Gorputzaren autozainketa Doakoa.

 
Ikastaro horiek guztiak "punta-puntako profesionalek" emango 
dituztela azpimarratu dute udal ordezkariek. Gauzak horrela, 
jarduera horietan parte hartzera animatu dituzte herriko 
emakumeak, lanketak "oso onuragarriak" izango direlakoan.

Informazio gehiago nahi dutenek 943-36 39 58 telefonora deitu 
edo emakumezentroa@lasarte-oria.eus helbide elektronikora idatz 
dezakete.

 
 

Jabetze Eskolako ikastaroak

Amali jolasdendan aurkeztu dute Aterpeako kideek Stock Azoka. TXINTXARRI

Stock Azoka aurrera eramango 
dute, ikasturtea abiatzeko
Biltegiko produktuen eskaintza egingo dute Aterpea 
elkarteko zenbait merkatarik hilaren 4, 5 eta 6an

Txintxarri
Ikasturteari hasiera eman eta 
denboraldi berriari ekin au-
rretik, biltegian pilatutako 
produktuen eskaintza egingo 
diete merkatariek herritarrei. 
Stock Azoka iragarri dute as-
teburu honetarako, hilak 4, 5 
eta 6rako; Amali jolasdendan 
egin dute agerraldia.

Aipatu elkarteko lehenda-
kari Mabel Pedreirak eta Li-
lura liburudendako arduradun 
Oihana Izpurak hartu dute 
hitza, eta egitasmoaren xehe-
tasunak eman dituzte. Ondoan 
izan dute Sozioekonomia ba-
tzordeburu Nuria Fernandez. 
Horri eskerrak eman dizkiote, 
eta gogoan izan dituzte Eusko 
Jaurlaritzako Merkataritza 
eta Turismo saila ere. 

Merkatarien elkarteko kide 
diren dozena bat establezi-
menduk parte hartuko dute 
aurtengo ekimenean. Hauek 
dira horiek guztiak: Lilura 
liburudenda; Amali jolasden-
da, Imagine jantzi denda; Pin-
turas Pintamil; Mabel moda; 
Nogues moda; Iturbe zapata 
denda; Arregi elektrizitatea; 
Urruzola mertzeria; Leder oi-
netakoak; Olmi mertzeria eta 
Deco 75.

Agerraldia amaitu aurretik, 
herritarrak kanpainan parte 
hartzera animatu dituzte mer-
katariek. Azkenik, Nuria Fer-
nandezek ere hartu du hitza; 
ohi bezala, eskerrak eman 
dizkie merkatariei herriko 
komertzioaren alde egiten du-
ten lanagatik. 

Txintxarri
Jara landarearen lore koloretsua 
bailitzan loratu da Extremadu-
rako Etxeko kideek antolatuta-
ko aste kulturala. Probintzia 
horren egun handia datorren 
astelehena (hilak 8) izaki, hori 
ospatu eta asteburura itxaron 
beharrik gabe egunero-egunero 
aurrera eramango dituzte he-
rritar ororentzako ekimenak, 
Adarra kaleko egoitzan nahiz 
inguruko plaza eta kaleetan, 
hau da, Sasoeta auzoan. 

Arestian aipatutako landare 
horren lore ikusgarria erabili 
dute egitaraua iragartzeko afi-
xarako eta dagoeneko deitu du 
herritarren arreta, Extrema-
durako Etxeko lehendakari 
Angel Barrerak aipatu duenez: 
"Kaleetan ibili gara kartelak 
itsasten eta batek baino gehia-
gok esan digu zeinen polita 
den. Bada, bertan agertzen den 
lorea jararena da, apiriletik 
maiatzera loratzen den landa-
rearena. Ikusgarria da hori 
zuzenean ikustea". 

Ikusteko (eta gozatzeko) modu-
koak izango dira hilaren 8tik 14ra 
aurrera eramango dituzten eki-
menak, Bego Iñigo, Pili Bermejo 
eta Pili Moreno elkartekideek 
xehetu dutenez. Extremaduraren 
egun handian hasiko da aste kul-
turala: elkartearen bandera igoko 
dute, danborrada joko dute, pro-
bintzia horretako jantzi tradizio-
nalak erakutsiko dituzte eta 
luntxa egingo dute bazkide eta 
lagunekin batera. 

Oinez eta bizikletaz
Hurrengo eguna haurrentzako 
gozogintza tailerrarekin hasiko 
dute, eta, ondoren, hitzaldi in-
teresgarri bat emango dute he-
rriko zazpi kirolarik: Gozatu 
Extremaduraz oinez eta bizikle-

tan. Caceres iparraldean barre-
na txirringan ibilitako David 
Miguelez eta Mikel Galdona 
ariko dira aurrena; Tajo-Salor 
eskualdean ibilitako Juanjo Mo-
lano ere bai; eta, azkenik, 4 Lo-
bos y 300 Buitres mendi laster-
keta egin duten Jon Huizi, Ser-
gio Ramirez, Ritxar Marcos, 
Xanti Trantxe eta Xabi Carcedo.

Asteazkenean, hilak 10, haurrek 
nahiz helduek izango dute diber-
titzeko aukera, batez ere lehenen-
goek. Extremadurako jantzi eza-
gun batzuk egiten ikasteko taile-
rrak egingo dituzte, irabiatu-bar-
killoa askalduko dute eta ondoren 
holi festa egingo dute. Bitartean, 
tutean jokatu eta txapelketa ira-
bazteko aukera izango dute izena 
ematen duten herritarrek. Oste-
gunean karta joko horretan ez, 
musean jarduteko parada izango 
dute Extremadurako Etxera joa-
ten direnek, enbido eta hordago-
ka aritu bitartean. Geroago, pin-
txo-pote eguna izanik, hilabeteo-
tan zehar Adarra kaleko egoitzan 
aurrera eraman duten pintxo 

Udaleko nahiz Extremadurako Etxeko ordezkariak, egitaraua aurkezten. TXINTXARRI

Aste oso eta kulturala, 
Extremadura ezagutzeko
Udako festa giroa luzatzeko aukera paregabea izango dute lasarteoriatarrek hilaren 8tik 
14ra, Extremadurako Etxeko kideek antolatutako jarduera interesgarri eta dibertigarrietan 
parte hartuta. Ohiko programa luzatu eta aberasteko apustua egin dute aurten

EXTREMADURAZ 
OINEZ ETA BIZIKLETAZ 
DISFRUTATZEARI 
BURUZ HITZ EGINGO 
DUTE HILAREN 9AN

lehiaketako finala egingo dute, 
Yon Mikel Rodriguez eta Mikel 
Rodriguez sukaldariak gonbida-
tuta. Antolatzaileek aurreratu 
dutenez, baliteke beste gonbida-
turen bat etortzea, baina asisten-
tzia baieztatzeke dute oraindik.

Asteburuan, errematea
Orain arte kontatutakoa gutxi 
balitz, asteburuan zehar askoz 
jarduera gehiago egingo dituzte, 
aste kulturalari erremate ezin 
hobea emate aldera.

Pintxo-potea, Saito gimnasio-
ko kideen saioa, Dinbi Banda 
batukada taldearen emanaldia 
eta Extremadurako Etxeko baz-
kideen afariak osatuko dute 
ostiralerako programa.

Larunbatari urteroko meza-
rekin ekingo diote Ama Brigi-
tarren komentuan, Tolosatik 
etorriko den Flor de la Jara 
taldearekin batera. Elizkizuna 
amaitzean Sasoeta auzora itzu-
liko dira, Oaintxe in deu! txa-
rangaren kalejirari segika. 
Gauera arte luzatuko dute festa.

Azkenik, igandean ere izango 
dute zer egin Sasoetara berta-
ratzen direnek. Adibidez, 18 
urtetik gorakoentzako bola txa-
pelketan parte hartzea: "Ema-
kumeek eta gizonek parte hartzea 
espero dugu".

Aste kulturaleko jarduera guz-
tien tokiak eta orduak aldizka-
ri honetako 15. orrian jaso di-
tugu, Agenda atalean.

Arratsaldeko jardueretarako indarra hartzeko, Xirimiri elkartean bazkaldu zuten 55 pertsonak. TXINTXARRI Josu Txapartegi 'Txapas' eta Porrotx pailazoa, agur festa girotzen. JAVIER ZATARAIN

Agur festa

Haurrek adi-adi entzun zituzten Porrotx pailazoaren kontuak. JAVIER ZATARAIN Ekitaldi jendetsua, nola ez, talde argazki eder bat aterata bukatu zuten. JAVIER ZATARAIN

Sorlekura itzuli dira
Oporrak Bakean egitasmoaren barruan, dozenaka izan dira aurtengo udara Euskal Herrian igaro duten 
ume sahararrak, horien artean, Lasarte-Oriara hirugarren urtez etorri den Hassana. Berak eta 
Donostialdeko nahiz Gipuzkoako beste txoko batzuetako gaztetxoek erremate bikaina eman zioten 
egonaldiari joan den asteko asteartean, Xirimiri elkartean eta Andatza plazan. Sahararekin Elkartasuna 
Lasarte-Oria eragilea arduratu zen jarduera aurrera eramateaz, udalaren laguntzarekin. 
   Arratsaldeko ekimenen (Porrotx pailazoaren eta Josu Txapartegi Txapas musikariaren emanaldia 
eta apar festa) aurretik indarrak hartze aldera, 55 bat lagun elkartu ziren Xirimiri elkartean, bapo 
bazkaltzeko. Beste jaki batzuen artean, hiru emakume sahararrek goizean goizetik prestatzen 
hasitako kuskus goxoa dastatu zuten bazkaltiarrek. Otorduaren ostean Andatza plazara joan eta 
Porrotxen eta Txapasen emanaldi koloretsuaz gozatu zuten bertaratutakoek. Ohi bezala, kantuan eta 
dantzan aritzeaz gain gogotik barre egin zuten. Ondoren, uda garaian ohikoa izaten den apar festan 
murgildu ziren haurrak. Zerua lainotuta egonik ere, hotzik ez zuen egin eta jauzika ibili ziren 
gaztetxoak, ur eta xaboi nahasketa bukatzeraino.

Sahararekin Elkartasuna Lasarte-Oria taldeko kideek jakinarazi dute gustura ibili direla haurrak gure 
artean (aurreikusi baino hamazazpi egun geroago heldu ziren, bisekin izandako arazoengatik), eta, 
lotura estuak egin badituzte ere, espero dute Oporrak Bakean egitasmoa gehiagotan aurrera eraman 
behar ez izatea, horrek esan nahiko baitu euren herrialdean aske eta bakean bizi direla behingoagatik. Gaztetxoek primeran pasa zuten apar artean jolasean eta saltoka. JAVIER ZATARAIN

Txintxarri
Ikasturte bakoitzean TXINTXA-
RRI-ren atari digitaleko trafikoa-
ren errepasoa egiten dugunean 
gero eta gehiago kostatzen zaigu 
titular originalak idaztea, azken 
urteetako joerak berbera izaten 
jarraitzen duelako (eta luzaroan 
halaxe segi dezala!): sareko komu-
nitateak hazten jarraitzen du eta 
herri komunikabideak inoiz bai-
no bisita (345.691), erabitzaile 
(151.942) eta hasitako saio (151.942) 
erregistratu ditu. Eskerrik asko, 
beraz, era batera edo bestera ko-
munikazio proiektu hau jarraitu 
eta laguntzen duzuenoi. 

Adierazle nabarmenenez gain, 
joan den kurtsoko hamar eduki 
ikusienak jaso ditugu.

2024-2025 ikasturtean, aurrekoetan bezala, ekainean erregistratu genituen 
ikustaldi gehien: guztira, 55.774. Urria (40.353 bisita) eta martxoa (35.143) izan 
ziren trafiko gehieneko beste bi hilabeteak. TXINTXARRI

Hazten jarraitzen du 
sareko komunitateak 
Ikasturtez ikasturte are datu hobeak erregistratzen ari gara TXINTXARRI aldizkariaren 
atari digitalean. Adierazle azpimarragarrienak hauek izan dira: 345.691 bisitatutako 
orrialde, 61.801 erabiltzaile eta 151.942 hasitako saio. Eskerrik asko guztioi!

SANPEDROETAKO EGITARAUA  
2.787 IKUSTALDI

Azken ikasturteetan bezala, 
iazkoan ere San Pedro Jaietako 
kontzertu nagusiei buruzko 
albisteak sortu zuen ikusmin 
gehien irakurleengan.

UPSALA KIROL KLUBA  
1.217 KUSTALDI

Mendiaz gozatzeko asmoz sortu 
dute Upsala Kirol Kluba. Ekimen 
horren berri emateko erreportajea 
izan zen iazko kurtsoko bigarren 
eduki ikusiena.

IÑAKI YURRAMENDIREN 
HERIOTZA 986 IKUSTALDI

Herritarren heriotzen berri ere 
eman behar izaten dugu, 
tamalez; Gure Etxea taberna 
historikoaren jabe Iñaki 
Yurramendirenaz, adibidez.

SANPEDROETAKO EGITARAUA 
936 IKUSTALDI

Sanpedroekin zerikusia duen 
beste albiste oso ikusi bat, 
udalak eta herriko zenbait 
eragilek elkarlanean prestatutako 
jarduera sortari buruzkoa.

MAITE ZAITUT JAIALDI 
ERRALDOIA 790 IKUSTALDI

Pirritx, Porrotx eta Marimotots 
pailazoek maitasun olatu 
izugarria jaso zuten BEC aretoan. 
Bertatik bertara berri eman zuen 
TXINTXARRI aldizkariak.

2024-2025 ikasturteko hamar eduki ikusienak

ZABALETA AUZOKO JAIAK  
789 IKUSTALDI

Udarako festa guztien atariko 
izan ohi dira Zabaleta auzoko 
jaiak. Egitarauaren aurkezpenari 
buruzko albistea izan zen 
kurtsoko seigarren ikusiena.

HERRITAR BATEN HERIOTZA, 
AUTO ISTRIPUZ 779 KUSTALDI

Gidatzen ari zen ibilgailuaren 
kontrola galduta, lasarteoriatar 
bat hil zen N-1 errepidean, 
Tolosa parean, Gasteizera  
joateko noranzkoan.

JUAN LUIS EIZMENDIREN 
HERIOTZA 734 IKUSTALDI

Lasarte-Oriako herrigintzako 
eragile sutsu bat galdu genuen 
otsailean, Juan Luis Eizmendi. 
Perrexila bezala, saltsa askotan 
ibili izan zen lasarteoriatarra.

IÑIGO OTAEGIREN ESKUTITZA: 
'TRANPA TXIKIAK' 635 IKUSTALDI

Zatarain auzoan Babes Ofizialeko 
Etxebizitza batzuk zozkatu zituzten 
irailean eta harrabotsa eragin zuen 
erabilitako prozedurak. Horri buruz 
eskutitza idatzi zuen Iñigo Otaegik.

LASARTE-ORIA BAI! KROSEKO 
IRITSIERAK 548 IKUSTALDI

Lasarte-Oriako ekitaldi 
garrantzitsuenetako bat da kros 
herrikoia. Argazki guztien artean 
ikusmin gehiena sortzen dutenak 
helmugakoak izan ohi dira.

TXINTXARRI-ren atari digitalak azken ikasturteetan izan duen bilakaera. TXINTXARRI

JOAN DEN IKASTURTEKO EDUKI 
IKUSIENEN ERREPASOA EGIN DUGU: 
BATETIK, HILABETEZ HILABETE, ETA, 
BESTETIK, KURTSO OSOA. BIDEOAK 
IKUSGAI DITUZUE TXINTXARRI-REN 
ATARI DIGITALEAN; HORRETARAKO, 
QR KODE HAU ESKANEATU  
BESTERIK EZ DUZUE EGIN BEHAR





ANDOAIN
Andoaingo AEK
Plazaola, 2
943-59 17 04
andoain@aek.eus

LASARTE-ORIA
Muntteri AEK 
Euskaltegia
Geltoki kalea 17, behea
607 62 52 33
lasarte@aek.eus

Lasarte-Oriako Udal 
Euskaltegia
Bekokale bidea, 1 
943-36 16 21
euskaltegia@lasarte-oria.
eus

HERNANI
Hernaniko AEK
Larramendi, 11
607 59 28 64 /  
688 74 66 40
Zilegi eskola: 
663 04 33 14
hernani@aek.eus

Hernaniko  
Udal Euskaltegia
Karobieta, 63
943-33 18 96
euskaltegi@hernani.eus

USURBIL
Etumeta AEK Euskaltegia
Kale Nagusia, 43 behean
607 60 93 79
usurbil@aek.eus

ASTIGARRAGA
Astigarragako AEK
Kultur etxea. Nagusia, 48
607 61 06 87
astigarraga@aek.eus

URNIETA
Urnietako AEK
San Joan, 42  
(Elkarteen etxea)
662 33 87 47
urnieta@aek.eus

DIRULAGUNTZAK
QR sarbidea

Aukera zabala 
Beterri-
Buruntzan

Eskualdea
Udako oporraldi epeletik lur 
hartu berritan, ikasturte berria 
hasi aurretik, amu ederra bota 
dute eskualdeko euskaltegiek. 
Urtero legez, euskaran trebatze-
ko aukera zabala bermatuko du 
aurten ere Buruntzaldeak, sei 
herrietan kokatutako zortzi eus-
kaltegiekin: bina Lasarte-Orian 
nahiz Hernanin; bana, berriz, 
Andoainen, Astigarragan, Ur-
nietan eta Usurbilen.

Astelehenetik ostiralera, goi-
zez zein arratsaldez. Bakoitzaren 
doinura zein neurrira egokitu-
tako abaniko zabala eskaintzen 
dute AEK-k zein Udal Euskalte-
giek. Hutsetik hasita, maila 
altuenetara bitarte, belarria 
fintzeko eta mihia zorrozteko 
aukera daukate herritarrek, 
izan aurrez aurreko klaseetan, 
izan autoikaskuntza modalita-
tean. 

Ikasketa prozesua samurtzeko 
asmoz, gainera, azken hilabetee-
tan, konpromiso handiagoa har-
tu du administrazioak, dirula-
guntzen zenbatekoa biderkatu 
eta bidea ekonomikoki gehiago 
babesteko xedez: eskualdeari 
begira, nahiz eta herri batetik 
bestera kopurua aldatu, guztiek 
bermatzen dute gutxieneko la-
guntza ekonomikoa, baita, kasu 
batzuetan, matrikularen ehune-
ko ehuna berreskuratzeko auke-
ra ziurtatu ere. Gainera, hainbat 
kolektibok dirulaguntza osoa 
edo zati bat aurreratzeko ere 
eskatu dezakete. 

Hori horrela, eskualdeko uda-
lek azken urteetan hartu duten 
erantzukizunaren ildo beretik 
doa Helduen Alfabetatze eta Be-
rreuskalduntzerako Erakundea, 
izan ere, haren eskutik bada-eta 
ikasketen zati bat ordaintzerik, 
baldin eta ezarritako maila edo-
ta baliokidea eskuratzen badu 
ikasleak. Besteak beste, berri-
kuntzen artean, HABEk asmo 
berria iragarri du, irailetik au-
rrera: litekeena da A2 oinarriz-
ko mailan izena ematen duen 
pertsona orok ia doan egin ahal 
izatea matrikula. 310 euro or-
daintzetik 70 eurora igaroko li-
tzateke, gutxi gorabehera.

Eskualdeko euskaltegietako ordezkariak, familia argazkian, hilaren 2an. AIURRI

Euskara ikasteko  
ateak, zabalik
Ikasturte berriari ekitear dira Buruntzaldeko euskaltegiak: eskaintza zabala bermatu 
ez ezik, ikasketa prozesua ekonomikoki babesteko aukera ere badakarte. Egunotan 
abiatuko dute matrikulazio kanpaina

HABEk dirulaguntza lerro 
desberdinak dauzka une 
honetan:

Maila gainditu edo egiaztatu 
duten ikasleei dirulaguntzak: 
egiaztatutako mailaren araberako 
zenbatekoa.
•	 A1 maila: 600 euro
•	 A2 maila: 800 euro
•	 B1 maila edo baliokidea: 900 

euro
•	 B2 maila edo baliokidea: 

1.000 euro

•	 C1 maila, 1995ean edo 
ondoren jaiotako ikasleentzat: 
700 euro

•	 C1 maila, 1994an edo aurretik 
jaiotako ikasleentzat: 150 euro

•	 C2 maila: 100 euro
•	 A1 maila ikasten duten 

ikasleei dirulaguntzak: 
matrikula murriztua 
ordainduko dute, 0,60 euro 
orduko.

•	 C1 maila helburu duten 16-18 
urteko ikasleei dirulaguntzak: 

matrikula murriztua 
ordainduko dute, 0,20 euro 
orduko.

Tokian tokiko 
administrazioaren laguntzak:

Araututa daude, eskualdeko 
udalerrietan, euskara ikasteko 
laguntza lerroak eta, ñabardurak 
ñabardura, ezaugarri 
beretsukoak dira. Interesa 
dutenek udaletxeetan topatuko 
dute informazio guztia.

Euskara ikasteko dirulaguntzak

Txintxarri
Azken aurreko jardunaldira arte 
ederki borrokatu behar izan du 
aurtengoan Donostia Arraun La-
gunak-ek Euskotren Liga esku-
ratzeko. Tolosaldea eta Orio 
Orialki aurkari gogorrak izan 
ditu Aiora Belartieta zein Nahia 
Goenaga herritarren ontziak. 
Nagusitasunez irabazitako probak, 
lehia estuak, hanka sartzeak... 
denetarik bizi izan du Lugañene-

ko eskifaiak; Belartietak guztia 
ontzi barrutik, brankan zehazki 
eta Goenagak gehiena lurretik.

Hilaren 23an, Ondarroan lor-
tu zuen Belartieta eta Goenaga 
herritarrak kide dituen ontziak 
matematikoki liga. Izerdiak bota 
behar izan zituen, ordea, Donos-
tiako eskifaiak; lehia estua izan 
zuten Tolosaldearekin eta 44 
ehunekoengatik garaipena er-
dietsi zuen. Horri esker, denbo-

raldiko hamabigarren bandera 
eskuratu eta sailkapeneko lehen 
postua ziurtatu zuen Arraunek.

Eta hurrengo egunean ere bi 
ontziek eta Orio Orialkik eman 
zuten ikuskizuna. Hirurak in-
dartsu atera ziren eta ziabogaren 
ostean, Donostia Arraun Lagu-
nak Tolosaldearekin nor baino 
nor egon zen. Azken txanpan 
tolosarrek olatuak ongi baliatuz 
eraman zuten bandera etxera. 

Donostiako eskifaiak ezin izan 
zuen Getariako uretan txapelke-
ta biribildu, baina ederki ospatu 
zuen laugarren liga; hirugarrena 
jarraian. Belartieta herritarrak 
eta Joana Halsouet patroiak jaso 
zuten saria. Belartietarentzat hi-
rugarren garaipena da; Goenaga-
rentzat, aldiz, bigarrena.

Mantentzea jokoan
Enara Arruti herritarra kide 
duen Nortindal Donostiarrak 
ontziak, aldiz, bestelako txapel-
keta lehiatu du. Hondarribia 
Bertako Igogailuak-ekin jaitsie-
ra zuzena ekiditeko lehiatu da 
azken jardunaldietan. Ama Gua-

dalupekoaren aurretik amaitu 
zituen hitzorduak eta eskuratu-
tako puntuei esker, zortzigarren 
postutik ihes egin zuen Bantxa-k.

Zazpigarren postuan amaitu 
ostean, Nortindal Donostiarrak 
hilaren 21era arte ez dio lehiari 
amaiera emango; Bermeo eta 
Portugaleten (Bizkaia) jokatuko 
diren mailari eusteko bi probak 
gainditu beharko ditu Euskotren 
Ligan mantentzeko.

Arrutik denboraldiko jardunal-
di gehienetan ezin izan da tostan 
egon, baina Pobra do Caramiñal 
(Galizia), Hondarribia eta Zarau-
tzeko bigarren saioan itsasoan 
izan zen arraunean.

Ezkerrean, Aiora Belartieta eta eskuinean, Nahia Goenaga, Euskotren Ligako sariarekin. A. ARRIZABALAGA/EUSKOTREN LIGA

Euskotren Ligako saria, 
berriro Lugañenera 
Liga zirraragarri eta borrokatuaren ostean, Donostia Arraun Lagunak-ek hirugarren urtez 
jarraian eskuratu du Euskotren Liga. Nortindal Donostiarrak, aldiz, bestelako lehia izan du; 
jaitsiera zuzena ekidin eta hilaren amaieran ligan mantentzeko saioa jokatuko du

Iritsi da arraunaren hitzordu 
garrantzitsuena; arraunlari zein zaletuek 
horian markatuta dutena; Kontxako 
bandera lehiatuko da hilaren 7an eta 14an 
Donostiako badiako uretan. Aurten araudi 
aldaketa dela eta, Euskotren Ligako garaile 
izateagatik, Donostia Arraun Lagunak-ek 
ez du sailkapen probarik jokatu beharko, 
Donostiako ordezkaria izango da eta 
zuzenean Kontxako bi jardunaldietan 
lehiatuko da. 

Horrek Enara Arruti herritarra kide duen 
Nortindal Donostiarrak hilaren 3an saio 
garrantzitsuari aurre egitea ekarri zuen. 21 

ontzi lehiatu ziren erlojupean eta zazpik 
bakarrik lortuko zuten Kontxarako txartela.

Ontzi guztiek baldintza gogorrak jasan 
zituzten itsasora ateratzean; olatu eta 
haize ufadak ugariak izan ziren.

Orio Orialkik eta Tolosaldeak ez zuten 
huts egin. Mirotzak izan ziren azkarrenak 
Zerkausiko tolosarrek ezarritako denbora 
zazpi segundotan onduta. Hirugarren 
postua, aldiz, Nortindal Donostiarra ontziak 
eskuratu zuen. Ikus ondoko sailkapena.

Ezustekorik ere izan zen. ETE Liga 
irabazi ostean, indartsu agertu zen Zarautz 
eta proban bosgarren denborarik onena 

egin zuen. Tamalez epaileek zigorra ezarri 
zieten, patroiak irteeran estatxa lehenago 
askatu zuela ebatzita. Ospakizunetik 
saminera pasa ziren zarauztarrak eta 

kontrara, zumaiarrek espero ez zuten 
sailkapeneko poztasunera.

Era honetara, Euskotren Ligako zortzi 
ontziak izango dira nor baino nor Kontxako 
Banderan.

Sailkapenaren ostean, hilaren 7ko 
txandak ere zozkatu ziren eta lehen saioan 
lehiatuko dira herritarrak kide dituzten 
ontziak. Horiekin batera izango dira SD 
Astillero eta Tolosaldea.

Aurreikuspenen arabera, Donostia 
Arraun Lagunak-ek eskuratuko luke 
bandera. Baina bi jardunaldi ditugu 
aurretik eta Orio Orialkik zein Tolosaldeak 
bere hautagaitza ere aurkeztu dute 
sailkapenean zein Euskotren Ligan.

Herritarren ontziak, Kontxako banderan lehian

1 - Donostia Arraun Lagunak		  120 p. - 12 bandera
2 - Tolosaldea Arraun Kluba 		  105 p. - 2 bandera
3 - Orio Orialki 			   105 p. - 2 bandera
4 - Zumaia Delteco 			  68 p.
5 - S.D. Astillero 			   49 p.
6 - Hibaika Jamones Ancin 		  49 p.
7 - Nortindal Donostiarra 		  42 p.
8 - Hondarribia Bertako Igogailuak  	 37 p.

Euskotren Ligako sailkapena

Nortindal Donostiarra, Hondarribian lehian.  A. ARRIZABALAGA/EUSKOTREN LIGA

Zazpi sailkatuen denborak

1 - Orio Orialki 		       11.42,60
2 - Tolosaldea Arraun Elkartea     11.49,29
3 - Nortindal Donostiarra	      11.53.64
4 - Hibaika Jamones Ancin	      11.59,90
5- Hondarribia Bertako Igogailuak   12.02,90
6 - S.D. Astillero		       12.04,30
7 - Zumaia Delteco		       12.05,90

Txintxarri
Zaldi lasterketen denboraldia 
amaitzear da Donostiako Hipo-
dromoan. Hilaren 5ean eta 7an 
udako sasoiko azken bi jardu-
naldiak biziko dituzte lehiakide 
zein zaletuek eta lasterketen 
artean Irizar-Donostia Sari Na-
gusia izango da azken egunean. 

Ekainean hasi eta egun gutxi 
barru amaituko diren jardunal-
dietan lehia ederrez zein nagu-
sitasunez irabazitako probaz 
gozatu ahal izan dute Hipodro-
mora gerturatu diren ikusleek. 
Abuztuan zehar hainbat sari 
nagusiri egin diete aurre behor, 
moxal zein zaldiek betetako har-
mailen aurrean eta horien artean 
izan da Urrezko Kopa. 

Aurreikuspen guztiak hautsiz, 
Philippo eta Nuno Manuel Lo-
pesek irabazi zuten abuztuaren 
15eko sari nagusia. Sirjan-Ge-
labert eta Naranco-Janaçek bi-
koekin batera lasterketa azkarra 
eta ikusgarria eskaini zuten.

Kopa ez zen jardunaldi horre-
tan ikusmira sortu zuen proba 
bakarra izan. UAE President 
Cup nazioarteko txapelketako 
saio bat ere izan zen eta ohikoa 
ez den moduan, arabiar odol 
garbiko zaldiak izan ziren lehian 
Donostiako pistan; Al Wakrah 

eta O. DAndigne izan ziren ga-
raile.

Egun batzuk lehenago, Donos-
tia Sustapena sarian, Making 
Time-k behor onena zela eraku-
tsi zuen Vlacav Janaçekek gi-
datuta. Lasterketako buru jarri 
zen bikoa eta aurkariei bidea 
ongi oztopatu zien garaipena 
eskuratu ahal izateko.

Ezustekoa izan zen ere Eusko 
Jaurlaritza turismo sarian eta 
La Espiga zalditegi donostiarre-
ko See the dream behorrak fa-
boritoak gainditu zituen Alejan-
dro Gutierrez Valen gidaritza-
pean. 

Abuztuaren 24an, bi urtekoen 
artean, Arzua izan zen nagusi 
Nazioarteko Kriteriumean eta 
Vaclav Janaçekek izan zuen 
gidari; txekiarrak denboraldi 
ederra egin du eta hainbat sari 
garrantzitsu eskuratu ditu.

Hala ere ez da lehia amaitu eta 
zaldi, behiz zein jockeyek garai-
penak metatzen jarraituko dute 
geratzen diren bi jardunaldietan. 
Hilaren 5ean, goizean, Espainia-
ko Hipodromo ezberdinek babes-
tutako probak jokatuko dira; 
hilaren 7an, igandearekin, aipa-
tu Irizar-Donostia Sari Nagusiak 
emango dio amaiera lehiari.

Pronostikoen lehiaketa
Udako denboraldiari agur esa-
tearekin bat Zaldi Lasterketak 
II. Zaletuontzako Pronostiko 
Lehiaketa ere amaituko da.

Txapelketako bigarren edizioan 
82 parte hartzaile ari dira lehian 
eta oraindik ez da garailerik, 
antolatzaileek jakitera eman 
dutenez: "Azken jardunaldiaren 
aurretik, ez da irabazle argirik 

eta hautagai asko dago. Sailka-
pen nagusiko puntuazioan ber-
dinduta daudenez, igandeko 
jardunaldia ederra izango da".

Antolatzaileek, gainera, azken 
jardunaldian zuzeneko jarrai-
pena egingo dute Hipodromoan 
bertan eta jardunaldi amaieran 
txapelketako sari banaketa eki-
taldia egingo dute, irabazleen 
gunean.

'Philippo' eta Nuno Manuel Lopes, Urrezko Kopako helmuga igarotzen. DABID ARGINDAR

Udako lasterketei agur 
esateko garaia iritsi da
Udako denboraldiako azken saioak lehiatuko dira hilaren 5ean eta 7an Donostiako 
Hipodromoan. Abuztuan sari nagusi ugari jokatu dira eta hainbat probatan 
ezustekoak izan dira; hala nola, 'Philippo'-Lopes bikoak irabazi dute Urrezko Kopa

Donostia Sustapena Sari 
Nagusia  
Making Time/V. Janaçek
 
Urrezko Kopa 
Philippo/ N.M. Lopes

 
Eusko Jaurlaritza turismo 
Sari Nagusia  
See the dream/A. Gutierrez Val

Nazioarteko Kriteriuma 
Arzua/V. Janaçek
 
Jokatzeke
Donostiako Hiria Sari 
Nagusia - Irailaren 7an

Sari Nagusien irabazleak

ASTEBURUKO HITZORDUAK

SASKIBALOIA
III. SENIORRA, LAGUNARTEKOA

Ostadar SKT - Mons
Larunbata. 12:00. Maialen Chourraut kirol.

ARRAUNA
KONTXAKO BANDERA

Herritarrak dituzten Donostia 
Arraun Launak eta Nortindal 
Donostiarra traineruek Kontxako 
bandera lehiatuko dute.
Igandea. 11:00. Kontxako badia, 
Donostian.

PILOTA
GARTZARONGO TXAPELKETA

Intza KEko Jon Pello Artetxek 
Gartzarongo txapelketako 

partida jokatuko du EPLEko Ortiz 
de Urbina lagun duela.
Larunbata. 16:00 (5. partida). Aizaroz, 
Nafarroan.

HIPODROMOA
UDAKO DENBORALDIA

Udako denboraldiko 
hamalaugarren jardunaldiaz 
gozatu ahalko dute zaletuek.
Ostirala. 10:58. Hipodromoa, Donostian.
Udako denboraldiari amaiera 
ematen dion jardunaldia 
jokatuko da.
Igandea. 17:30. Hipodromoa, Donostian.

Txintxarri
LOKE Judo ataleko kideek hi-
laren 8an, astelehenarekin ha-
siko dituzte entrenamenduak. 
Taldeko arduradunek jakitera 
eman dutenez, 2025-2026 denbo-
raldiko saioak, astelehen, as-
teazken eta ostiraletan izango 
dira eta adinaren arabera or-

dutegi ezberdina izango dute: 
LH1-LH4, 18:00etatik 19:00etara; 
LH5-DBH2, 19:00etatik 20:00eta-
ra eta gainerakoak 20:00etatik 
21:00etara. 

Bien bitartean, denboraldia 
prestatze aldera, taldeko kide 
Ariane Luis eta Iraia Diez Eus-
kadiko federazioak antolatutako 

entrenamendu saioetan parte 
hartu dute, Urnietan.

LOKE Judoko kideak, 
entrenamenduetarako prest
Araiane Luis eta Iraia Diez Euskadiko federazioak 
antolatutako entrenamendu saioetan izan dira lanean

Errugbiko denboraldia hilaren 
amaieran hasiko da; fitxaketak 
zein entrenatzaile aldaketak 
eman dira azken asteetan. Gi-
puzkoa Sortzen proiektuko lehen 
taldeak Fran Puertas herrita-
rrari agur esan eta Francois 
Meyranx Pantxoa baionarra 
izango du entrenatzaile. Puer-
tasek, aldiz, Gasteizeko Gaztedi 
RTrekin egin du bat eta Oho-
rezko B Mailako taldea zuzen-
duko du.

Bestalde, Beltzak RTko esko-
lako kideak hilaren 5ean hasiko 
dituzte entrenamenduak; 2014 
eta 2017 urte arteko gazte-
txoak bilduko dira, 18:00etan, 
Atsobakarreko kirol gunean.

Corres, lehendakaria eta Puertas. GAZTEDI RT

Fran Puertas 
herritarra, Gaztediko 
entrenatzaile

Luis eta Diez, egonaldian. LOKE JUDO

Txintxarri
Irailean sartzearekin batera, 
Udal Kirol Zerbitzuek 2025-2026 
denboraldiko ikastaro eta jar-
duerak aurkeztu ditu.

2026ko ekainera arte, Maialen 
Chourraut kiroldegiak adin ez-
berdinetako herritarrei zuzenduak 
dauden urte osoko zein hiruhile-
ko kirol jarduerak zein ikastaroak 
eskainiko ditu (ikus koadroa).

Ordainpeko saioez gain, abo-
natuentzako doako kirol zerbi-
tzuak ere eskainiko dira, hala 
nola, fitness aholkularitza, lu-
zaketak, entrenamendu gida edo 
igeriketa gida.

Hilaren 10era arte izena eman 
daiteke edozein jardueretan. Ki-
roldegiko abonatutako erabiltzai-
leek internet bidez egin dezakete 
jardueren izena ematea; https://

tramiteak.buruntzaldea.eus web-
gunearen bitartez egin daiteke 
izapidea. Abonatuak ez diren 
herritarrek, aldiz, presentzialki 
egin beharko dute inskripzioa.

Horrez gain, neguko ordute-
gia berrezarri dute kirol ins-
talazioetan. Astean zehar Maia-
len Chourraut kiroldegia 
07:00etatik 22:30era egongo da 
irekia; Michelin zein Atsobakar 
kirol guneak, aldiz, 15:30etik 
22:30era. Larunbatetan kirol-
degiko zein kirol guneen ordu-
tegia 09:00etatik 20:00etara 
izango da. Igandeetan, ordea, 
09:00etatik 13:00etara izango 
dira erabilgarri kirol instalazio 
guztiak.

Adin guztietarako kirol jarduera 
eta ikastaroak kiroldegian
Izen ematea martxan da eta hilaren 10ean itxiko da; 
kiroldegiko bazkideek Internet bidez egin dezakete

Iraia Alkorta, BATekin podiumeko gorenean. SPORTMEDIA/RFEA

Ostadarreko Iraia Alkorta, 
BATekin Espainiako txapeldun
Taldekide Naroa Furundarena zazpigarren izan da 
absolutu mailako jauzi hirukoitzeko lehian

Txintxarri
Ostadar Atletismoa saileko Iraia 
Alkorta eta Naroa Furundarena 
adin ezberdinetako Espainiako 
txapelketetan lehiatu ziren uztail 
eta abuztuan. Alkorta podiume-
ra igo zen; Bidasoa Atletiko 
taldearekin urrezko domina 
eskuratu zuen 4x100 m. errele-
boan.

20 urtez azpiko Espainiako 
txapelketa Villafranca de los 
Barrosen (Badajoz, Extremadu-
ra) jokatu zen uztailaren 26an 
eta 27an. Ostadar SKTko Iraia 
Alkorta gazteak bakarka zein 
4x100 m. erreleboan parte hartu 
zuen.

Ostadar SKTren izenean lehia-
tu zen gaztea, bakarka, 100 m. 
lasterketan. Bere sailkapen pro-
ban 12.85 egin zuen eta ezin izan 
zen finalerako sailkatu.

Erreleboan Bidasoa Atletiko 
taldearekin bat egin zuen talde 
urdin-beltzeko kideak; Ostadar 
SKT talde honen harrobia da. 
Alkortarekin batera Alaine Ague-
rralde, Leire Martiarena eta 
Carla Arwen Martinezek osatu 
zuten laukoa. Nagusi izan ziren 
proban 47,03 markarekin; Osta-
darreko kideak lehen posta egin 
zuen.

Espainiako zazpigarren
Eta abuztuaren 2an, Espainiako 
jauzi hirukoitzeko onenen aur-
ka lehiatu zen Ostadar SKTko 
Naroa Furundarena, Tarragonan 
(Katalunia). 

Herritarraren jauzirik onena 
12,40 metrokoa izan zen eta ezin 
izan zen seiko finalerako sail-
katu. Zazpigarren amaitu zuen 
lehia.  

Txintxarri
Bi hilabeteko atsedenaren ostean, 
Eslalomeko Munduko Kopako 
laugarren jardunaldia jokatu 
zen abuztuaren 29tik 31ra Tace-
nen (Ljubljana, Eslovenia). Mun-
duko palistarik onenak bildu 
ziren bertan eta Maialen Chou-
rraut herritarra Kayak kros 
modalitateko finalean lehiatu 
zen.

Lehiaketako lehen egunean, 
herritarrak ezin izan zuen K1 
mailako lehian finalerako txar-
tela eskuratu; sailkapenean 
hemeretzigarren (88,55) izan zen. 

Kayak krosean, aldiz, erloju-
pekoan hamazazpigarren izan 
ostean, kanporaketak gainditzen 
joan zen finalera iritsi arte. An-
drea Herzog alemaniarra, Mo-
moka Nagusu japoniarra eta 
Nukita Setchell britaniarra izan 
zituen aurkari. Ederki borroka-
tu arren, herritarrak laugarren 
postuarekin konformatu behar 
izan zuen.

Hiru podium
Eslovenian zorterik izan ez ba-
zuen ere, Maialen Chourrautek 
Espainiako kayak kros txapeldun 
titulua eskuratu zuen abuztu 

hasieran. Eslalomeko zein Kayak 
kroseko Espainiako txapelketak 
lehiatu ziren Leongo Sabero 
herrian, hil horren 9an eta 10ean 
eta lasarteoriatarra podiumean 
izan zen bakarka, taldeka zein 
kayak krosean.

Azken modalitate horretan, 
herritarrak kanporaketak gain-
ditu eta nagusi izan zen lauko 
finalean.

K1 mailan, bakarkako lehian 
garaipenak 51 ehunekoengatik 
ihes egin zion olinpiar domina-
dunari (88,82); Atletico San Se-
bastian talde kide Leire Goñik 

(88,31) eraman zuen txapela. 
Taldeka, aldiz, Espainiako txa-
peldun izan zen aipatu Leire 
Goñi eta Olatz Arreguirekin 
batera.

Munduko txapelketa
Prestaketa ederra egiten ari da 
herritarra urri hasieran, Pen-
rith-en, Australian lehiatuko 
duen Munduko txapelketarako. 
Bien bitartean hilaren 4tik 7ra 
Augsburgen (Alemania) Mun-
duko kopako bosgarren eta azken 
saioari egingo dio aurre Chou-
rrautek.

Maialen Chourraut, Tacen-en (Eslovenia) lehian. RFEPIRAGUISMO

Maialen Chourraut, 
finalak metatzen
Maialen Chourraut palistak eslalomeko Espainiako txapelketa eta Munduko Kopako 
laugarren saioa jokatu ditu abuztuan. Bietan izan da finaletan eta Espainiako lehian 
hiru domina jantzi ditu. Urrian Munduko txapelketari egingo dio aurre herritarrak

Kirol Jarduerak
Helduak
• Mantentze gimnasia
• Erdiondoko saioak
• Haurdunentzako saioak
• Zunba
• Body Zunba
• Multifitness
• Body training
• Total Training
• Kardiofit
• Core+TRX
• Pilates
• Ziklo indoor
• Aquagym
 
Jarduera fisiko egokitua

Haurrak
• Txikizunba
• Kirol Ludoteka
• Jostamusika
• Igeriketa teknifikazioa

Ikastaroak (hiruhilekoa)
• Helduen Igeriketa
• Haurren Igeriketa
• Haurtxoentzako Ur Jarduerak
• Helduen Padela
• Gazteen Padela

KOMIKIA

ZORION AGURRAK

Araia
Zorionak bihotza! 
Zure egunean ongi 
igaro izana espero 
dugu. 11 muxu goxo 
aitatxo eta 
amatxoren partetik. 
Urte askotarako!

SUDOKUA

OSTIRALA, 5 		 KNIESE

LARUNBATA, 6 	 KNIESE

IGANDEA, 7 		  KNIESE

ASTELEHENA, 8 	 KNIESE

ASTEARTEA, 9 	 DE MIGUEL

ASTEAZKENA, 10 	 DE MIGUEL

OSTEGUNA, 11 	 LASA

'URTE OSOKO GUARDIAK'
Informazio gehiago www.cofgipuzkoa.
com webgunean eskuragarri.

GUARDIAKO 
FARMAZIAK

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

GAUEKO FARMAZIA 22:00-09:00
Etxebeste Farmazia: Elkano kalea 9 
behera, Hernani. 943-55 20 87

TELEFONOAK

UDALAREN TELEFONOAK
· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK
· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

Deitu 943-37 14 48 telefonora, bidali 
haurraren izen-abizenak eta jaiotze 
data txintxarri@ttakun.eus helbide 
elektronikora edo 688 68 35 10 
WhatsApp zenbakira. Jaio da!

Zorion itzazu urteak bete, ezkondu 
berri edo urteurrena bete duten 
lagunak eta senitartekoak

Internet  
· txintxarri.eus/
zorionagurrak.
· Erabiltzailearekin 
sartu/ Erabiltzailerik 
ez baduzu izena 
eman.
· Zehaztutako datan 
argitaratuko da 
webgunean eta 
ostiralean paperean.

Posta elektronikoa 
· Mezua bidali 
txintxarri@ttakun.
eus helbidera, eta 
idatzi: izen-
abizenak, 
urtebetetze eguna, 
urteurrenaren data 
edo ezkontzaren 
data eta testua.

 OSTEGUNEKO 16:00AK 
ARTE JASOKO DITUGU

Urte askotarako!

Arrotz matxista batek gure ama 
erail zuen. Umezurtzoi ezkutatu 
egin zigun egia. Bere menpean 
hazi gintuen, eta bere interesen 
arabera hezi, bakoitzari “berea” 
emanez. Ama ahaztu, eta bakoi-
tza "berezia" zela sinestarazteko. 
Ahizpok elkarrengandik alden-
duz, bat eginik bere kontra ez 
oldartzeko. Gure onarpena nahi 
zuen, berarekin "betidanik" eta 
borondatez geundela sineztara-
ziz.

Gipuzkoarrok ama eta ahizpak 
ahaztuta gabiltzala iruditu zait, 
aurten bereziki. Bereziak gare-
lako ustean sakontzen ari ote 
garen… Aurrekoan, Ahaldun 
Nagusia eta alkate gehienak 
Tolosan elkartu ziren ekitaldi 
sinboliko batean, "gipuzkoarron 
nortasunari" gorazarre egiteko. 
Eskutik helduta ibili ziren. Dan-
tza egin zuten. Xume, polit, jator.

"Gaurkoan, herri honen nor-
tasuna irudikatzen duten sin-
boloakaldarrikatu nahi ditugu, 
adierazten dutelako nondik 
gatozen, zer garen eta zergatik". 
Itxuraz esaldi ederra, baina edu-
kiz?

Gipuzkoa da "herri hau"? Ondo 
hasten gara, gero!

"Nondik gatozen"? Apenas ai-
patu duten egiarik esangura-
tsuena. Alegia,

1025ean Ipuskoa Iruñeko erre-
sumaren parte zela. Harik eta 
1200ean arrotzek konkistatu 

zuten arte. Hitzik ez, krimenaz. 
Noski, ezkutatu egin behar da: 
ez dator bat aitaorde espainia-
rraren ipuinarekin.

"Zer garen eta zergatik"? Kul-
turari erreparatu diote, horrek 
bai baitauka errelato espainia-
rrean lekurik, estatu "plurina-
zionala" izaki. Gero euskaraz 
bizitzen uzten ez badigute ere. 
Baina politikaz?

Aipamenik ere ez, motz eta 
garbi esan badaiteke ere: Espai-
niapekoak gara, konkistatu egin 
gintuztelako. Konkistaren azken 
fasean sartuak gara. 1200ean 
militarki hasi zutenari segida 
ematen ari dira harrezkero, ete-
nik barik. Garai "baketsuotan", 
juridikoki eta mediatikoki. Pen-
tsu pozoindua ematen digute 
egunero: memoria lausotzeko, 
autopertzepzioan interferitzeko… 
espainiartzeko fin batean.

Nafarroak zentralitatea dauka 
politikan. Bera da gure askata-
sunaren produktu. Geuk erai-
kitako estatua izan zelako ama.
Ahizpok: ama gogora, berriro 
ere izan gogo bagara, batu eta 
aske.

Sinboloei dagokienez, Orreaga, 
Gasteiz, Amaiur, Castejon, In-
txorta, Xiberta, Lizarra-Garazi… 
han bildutakoen espirituak gida 
gaitzala, San Inaziok baino.

ESKUTITZAK

Ama ahaztu arazia

IÑAKI IDIGORAS IGARTUA

Eskutitzak argitaratu nahi dituzten herritarrek hiru modu dituzte testua 
bidaltzeko: bulegora etortzea (Geltoki kalea, 4, behea), txintxarri@ttakun.eus 
helbide elektronikora edo WhatsApp bidez, 688 68 35 10 telefonora bidaltzea. 
Idatzia orri hauetan publikatua izan dadin, izen-abizenak zeintzuk diren zehaztu 
beharko dute.

ETXEBIZITZA

SALDU
Denda saltzen dut. Okendo plazan 
dago, Geltoki kalea 3. 135.000 euro. 
Ez da alokatzen. Interesa duenak dei 
dezala 658 08 93 80 zenbakira.

Trastelekua saltzen dut, 20 m2., 
sotoa da, Sasoetan. 4.000 euro. 
Harremanetarako zenbakia: 644 90 
21 09.

ERRENTAN HARTU
Sasoeta auzoan aparkaleku bila 
nabil, printzipioz alokairuan. Marra 
batekin nahiko dut baina beste au-
keretara irekia nago. Harremaneta-
rako deitu 658 74 70 21.

Herri erdigunean garaje bat alokai-
ruan hartzeko prest nago. Harrema-
netarako zenbakia: 688 89 87 32.

Etxe bat alokatu nahiko nuke. 
Harremanetarako zenbakia: 687 35 
50 95.

LANA

ESKAINTZA
Interna modura lan egiteko pertsona 
behar dugu, Soziosanitario tituludu-
na. Interesa duenak dei dezala: 685 
70 44 40 edo 635 20 73 86.

ESKARIA
Lan bila nabil. Externo edo orduka 
izan daiteke. Lasarte-Oria edo Usur-
bilen. Harremanetarako zenbakia, 
663 49 98 41.

Etxeko garbiketa lanak egiteko es-
kaintzen naiz. Esperientzia eta infor-
meak ditut. Harremanetarako zen-
bakia, 687 35 50 95.

Interna gisa lan ugari egiteko prest 
nago, besteak beste, adineko per-
tsonak zaintzeko. Harremanetarako, 
613 95 31 26.

Externa moduan lan egiteko prest 
nago, 09:00etatik 16:00etara. Do-
kumentazio guztia eguneratuta dut. 
Harremanetarako, 623 72 00 61.

BESTELAKOAK

SALEROSKETA
Haritz egurra saltzen dugu, tximinia 
edota ekonomiketarako. Eskatu 
ostean etxera eramateko zerbitzua 
dugu. Harremanetarako zenbakia, 
667 23 23 00.

Karreterako bizikleta, BMC SLR03 
Beltza eta ondo zainduta. 607 49 16 
63 (Aritz).

AZOKA TXIKIA

ESKELAHIRIBUSA

OSTIRALA 5
LASARTE-ORIA Mobilizazioa
Lasarte-Oria Palestinarekin Herri 
Ekimeneko kideek jakinarazi dute 
palestinarren aurka Israel egiten ari 
den genozidioa geratzeko eskatuko 
dutela eltze eta lapikoak jo bitartean.
Okendo plaza, 19:00etan.

ASTELEHENA 8
LASARTE-ORIA Ospakizuna
Virgen de Guadalupe 
Extremadurako Etxeko kideek aste 
kulturala ospatuko dute.
    19:00etatik aurrera bandera 
igoera, danborrada, Extremadurako 
jantzi tradizionalen desfilea eta 
bazkideentzako nahiz lagunentzako 
luntxa egingo dituzte.
Extremadurako Etxea, 19:00etan.

ASTEARTEA 9
LASARTE-ORIA Ospakizuna
Virgen de Guadalupe 
Extremadurako Etxeko kideek aste 
kulturala ospatuko dute.
    17:00etan, gozoki tailerra.
    19:00etan, Gozatu Extremaduraz 
oinez eta bizikletan hitzaldia.
Extremadurako Etxea, 17:00etan.

ASTEAZKENA 10
LASARTE-ORIA Ospakizuna
Virgen de Guadalupe 
Extremadurako Etxeko kideek aste 
kulturala ospatuko dute.
    17:00etan, haurrentzako tailerrak, 
irabiatu-barkilloa eta holi festa.
    18:00etan, tute txapelketa.
Extremadurako Etxea eta inguruak, 
17:00etatik aurrera.

OSTEGUNA 11
LASARTE-ORIA Ospakizuna
Virgen de Guadalupe 
Extremadurako Etxeko kideek aste 
kulturala ospatuko dute.
    17:00etan, mus txapelketa.
    19:00etan, pintxo lehiaketako 
finala eta pintxo-potea.
Extremadurako Etxea, 17:00etan.

OSTIRALA 12
LASARTE-ORIA Ospakizuna
Virgen de Guadalupe 
Extremadurako Etxeko kideek aste 
kulturala ospatuko dute.
    18:30ean, pintxo-potea.
    18:30ean, Saito gimnasioko 
kideen emanaldia.
    19:30ean, Dinbi Banda batukada 
taldearen emanaldia.
    21:30ean, Extremadurako Etxeko 
bazkideen afaria.
Extremadurako Etxea eta inguruak, 
18:30etik hasita.

LARUNBATA 13
LASARTE-ORIA Ospakizuna
Virgen de Guadalupe 
Extremadurako Etxeko kideek aste 
kulturala ospatuko dute.
    11:00etan, Tolosako Flor de la 
Jara taldeak girotutako meza.
    12:00etan, Oaintxe in deu! 
txarangaren kalejira, komentutik 
hasi eta Sasoetaraino.
    12:30ean, LOZET elkartearen 
buruhandiak Extremadurako Etxe 
inguruan ibiliko dira.
    14:30ean, paella jan herrikoia.
    16:00etan, futbolin txapelketa 
kooperatiboa, Jalgune elkarteko 
lagunekin batera.
    16:30ean, karaokea.

    17:30ean, herri kirolak.
    18:30ean, Brotes de Encinas 
taldearen kontzertua.
    20:00etan, DJ Ina-ren saioa.
    23:00etan, zezensuzkoa.
    23:30etik aurrera, 80. eta 90. 
hamarkadak gogoratzeko musika 
emanaldia, DJ InterDJs-en eskutik.
Ama Brigitarren komentua eta 
Extremadurako Etxea, 11:00etan.

IGANDEA 14
LASARTE-ORIA Ospakizuna
Virgen de Guadalupe 
Extremadurako Etxeko kideek aste 
kulturala ospatuko dute.
    10:30ean, marrazki lehiaketa, 
2KN kafetegian.
    11:30ean, haurrentzako jolasak 
eta tailerrak.
    12:00etan, LOZET elkarteko 
buruhandi eta erraldoien kalejira.
    12:30ean, Kukuka eskolako 
ikasleen emanaldia.
    13:00etan, Semblante Andaluz-
eko dantza taldeak: Duende, 
Azabache, Al Alba eta Azahar.
    14:30ean, herri bazkaria.
    17:30ean, bola lehiaketa (18 
urtetik gorakoentzat).
    19:00etan, bola lehiaketako  
sari banaketa.
    20:00etan, jaien amaiera.
Extremadurako Etxea eta inguruak, 
10:30etik aurrera.

AGENDA
EMAIGUZUE ZUEN EKITALDIEN BERRI ASTEAZKEN ARRATSALDEA BAINO LEHEN. 
Tel.: 943-37 14 48 / txintxarri@ttakun.eus

LASARTE-ORIA Ospakizuna
Virgen de Guadalupe Extremadurako Etxeko kideek aste kulturala aurrera 
eramango dute hilaren 8tik 14ra. Makina bat ekimen antolatu dituzte adin 
guztietako lasarteoriatarrentzako. 
Hilaren 8tik 14ra, Extremadurako Etxean eta inguruetan, egun osoan zehar.

Herriko festetako argazkiren bat edo beste bidali diguzue honezkero. JONE CASTRO

Udan ateratako argazki  
ederrak erakusteko ordua da!
TXINTXARRI aldizkariaren lehiaketan parte hartzeko 
azken eguna hilaren 14a izango da, igandea

Txintxarri
Udaran zehar atera dituzun ar-
gazki politak erakusteko ordua 
iritsi da! TXINTXARRI aldizka-
riaren erredakzioko langileok 
lehiaketa antolatu dugu aurten 
ere; irudiak aurkezteko azken 
eguna hilaren 14a izango da, 
igandea. Hurrengo egunean ire-
kiko dugu botoak emateko epea, 
21era arte iraungo duena. Bi 
sari emango ditugu: irakurleena 
bat eta argazkilaritza alorrean 
jarduten duten hiru profesiona-
lek osatutako epaimahaiarena 
bestea; Errigoraren eta Aldika 
gutizia enpresaren produktuez 
osatutako saski bana izango 
dira, hurrenez hurren. Anima-
tu, parte hartu eta zorte on guz-
ti-guztioi!

Dozena bat argazki baino 
gehiago jaso ditugu 
dagoeneko: eskerrik asko 
parte hartzera animatu 
zareten guztioi! QR kode 
hau sakelako telefonoarekin 
eskaneatuz gero, 
partaideek bidalitako 
irudiak ikusiko dituzue.

Aurkeztutako 
argazkiak

